
ভাঙনি ঘোষাঃ-






সবে কৰ্ম্ম-জ্ঞান অৰ্পে যিটো ঈশ্বৰত।

সেহিসে বৈৰাগ্য আৰু উত্তম ভকত॥

পদঃ- নিত্য নৈমিত্তিক কৰ্ম্ম কৰয় শ্ৰদ্ধায়,

মই কৰ্ম্ম কৰো বুলি অভিমান নাই।

নিস্কামে কৰিয়ো কৰ্ম্ম কৰি ফলত্যাগ,

সেহি সত্বগুণ কৰ্ম্ম জানা মহাভাগ।

বেদে যাক নিষেধিছে সেহিটো কৰ্ম্ম।

বেদৰ ৰহিত যত সেহিসে বিকৰ্ম্ম,

জানি ঈশ্বৰৰ অৰ্থে কৰিয়োক কৰ্ম্ম।

প্ৰায়চিত্ত তপ জপ তীৰ্থ যজ্ঞ দান,

এতেকে প্ৰকাৰে অকৰ্মীত নাহি ত্ৰাণ।

বিকৰ্ম্মী গৰ্হিত কৰ্ম্ম কৰে গুৰুত্বৰ,

অকৰ্ম্মীত কৰি বিকৰ্ম্মীসে ভদ্ৰতৰ।

প্ৰায়চিত্ত জানিবাহা বিকৰ্ম্মীক লাগি,

কৰি প্ৰায়চিত্ত পাচে হোৱে পুণ্যভাগি।

বেদৰ পৰমতত্ব কহিলোহো বাচি,

একে প্ৰিয় শিষ্য তুমি সখি সব্যসাচী।

মোৰ অংশে নৰ তুমি নাৰায়ণ মই,

জীৱ পৰমাত্মা ভেদে কহিলো নিশ্চয়।

